
هەولێر / عەلی زەيتۆ��

پێشانگای  حەڤدەهەمین  چوارچێوەی  لە 
نێودەوڵەتیی هەولێر بۆ کتێب، سیمینارێکی 
ف��ی��ک��ری ل��ە ژێ���ر ن��اون��ی��ش��ان��ی »ئ����ەدەب و 
کە  ب��ەڕێ��وەچ��وو،  ڕۆشنبیری«  ڕەخ��ن��ەی 
کۆمەڵێک ئەکادیمی و ڕۆشنبیر و ئەوانەی 
ڕەخنەییەکان  و  ئەدەبی  بوارە  ئ��ارەزووی 
ئەکادیمیست  لایەن  لە  کە  بوون.  ئامادەی 
توێژەر  و  ئەسوەد  ئەحمەد  نەوزاد  دکتۆر 
باسیان  و  کرا  پێشکەش  محەمەد،  سمکۆ 
کرد  رۆش��ەن��ب��ی��ری  ڕەخ��ن��ەی  چەمکی  ل��ە 
شیکردنەوەی  ب��ۆ  ن��وێ  ئامرازێکی  وەک 
ئەدەب لە دەرەوەی قالبی کلاسیکی، داوای 
لە  کرد  داهێنەرانەیان  دەقی  خوێندنەوەی 
و  کۆمەڵایەتییەکان  پێکهاتە  ڕۆشنایی  ژێر 

دەسەڵات و شوناس.
لە  دەسپێکدا دکتۆر نەوزاد ئەحمەد ئەسوەد 
باسی چەمکی ڕەخنەی رۆشەنبیری کرد و 
ڕەخنەییە  میتۆدە  لە  کە  ب��ەوەدا  ئاماژەی 
تەقلیدییەکان تێدەپەڕێت کە سنووردارە بە 
لێکۆڵینەوەی فۆرم یان پێکهاتەی زمانەوانی، 
ب��ۆ ق��ووڵ��ب��وون��ەوە ل��ە ش��ی��ک��ردن��ەوەی ئەو 
ئەدەبییەکاندا  دەق��ە  ناو  لە  کە  گوتارانەی 

جێگیرن.
رۆشەنبیری  »ڕەخ��ن��ەی  گوتی:  ه��ەروەه��ا 
زەمینە  ئ��ەو  ئاشکراکردنی  بە  پەیوەندی 
ب��ەره��ەم  دەق��ەک��ان  ک��ە  رۆشەنبیریانەیە  
دەه��ێ��ن��ن، وەک دەس����ەڵات و ش��ون��اس و 
نزیک  ئەدەب  لە  گوتارێک  وەک  چینایەتی. 
دەبێتەوە کە لەگەڵ واقیعدا کارلێک دەکات 
پێویستی  ئەمەش  و  نییە  جیا  لێی  ب��ەڵام 
ئەم  کە  هەیە  ن��وێ  شیکاری  ئ��ام��رازی  بە 

ئاڵۆزییە لەخۆ بگرێت«.
ه��ەروەه��ا ن��اوب��راو ئ��ام��اژەی ب��ە گرنگی 
خ��س��ت��ن��ەڕووی ئ���ەم ج���ۆرە ڕەخ��ن��ەی��ە لە 
کرد،  کوردستاندا  لە  زانکۆکان  مەنهەجی 
پێی وابوو کە وەرگرتنی ئامرازی وێرانکەر 
دەقەکاندا  خوێندنەوەی  لە  کولتووری  و 
و  دەبێت  دەوڵەمەند  ڕەخنەیی  سەلیقەی 
فراوانتر  شیکاری  و  تێگەیشتن  ئ��اس��ۆی 

دەکات.
محەمەد  سمکۆ  ت���وێ���ژەر  خ���ۆی���ەوە  لای 
کردەیی  بەکارهێنانی  سەر  خستە  تیشکی 

چەمکی ڕەخنەی رۆشینبیری بۆ ئەدەبیاتی 
هەندێک  لە  ڕەخنەی  ک��وردی،  هاوچەرخی 
خوێندنەوەی نەریتی گرت کە »دەقەکە تەنها 
جوانکارییەکەی  یان  ڕووک��ەش  مانای  بە 

دەبەستن«.
وت��ی��ش��ی، »ک��ات��ێ��ک ئ���ەدەب���ی ک����وردی لە 
ڕوان���گ���ەی���ەک���ی ڕەخ���ن���ەی���ی رۆش��ی��ن��ب��ی��ری 
ئەو  کە  دەردەکەوێت  بۆمان  دەخوێنینەوە، 
ئەدەبیاتە هەڵگری چین و توێژی گوتارەکانی 
پەیوەست بە ستەم و شوناس و خەبات و 
مێژووی نەگوتراوەوەیە، ئەمەش پێویستی 
بە تێپەڕین لە هەڵسەنگاندنێکی جوانیناسیی 
بوارەکانی  کرانەوەی  و  دەقەکە  بۆ  سادە 

ت��ری م��ەع��ری��ف��ە، وەک ئ��ەن��ت��رۆپ��ۆل��ۆژی و 
کۆمەڵناسی«.

بەرهەمێکی  ئەدەبی  دەقی  دەڵێت:  هەروەها 
بووە  تێر  ئایدۆلۆژیا  لە  بەڵکو  نییە،  دابڕاو 
ڕەخنەگر،  و  خوێنەر  وەک  ئێمە  ئەرکی  و 
ئاشکراکردنی ئەو سیگناڵ و کۆنتێکستانەیە.
ئامادەبوان پرسیارەکانیان  لە  سیمینارەکە 
خستەروو سەبارەت بە سنووری ڕەخنەی 
رۆشەنبیری و کارپێکردنی بۆ میراتی ئەدەبی 
نوێکردنەوەی  لە  ڕۆڵ��ی  و  ک��وردی  کۆنی 
گوتاری ڕەخنەیی لە ناو زانکۆ و دامەزراوە 
ڕۆشنبیرییەکان. ئامادەبووان بە کۆی دەنگ 
کۆک بوون لەسەر ئەوەی کە سیمینارەکە 

ئ��اس��ۆی��ەک��ی ن��وێ��ی ل��ە ن��زی��ک��ب��وون��ەوە لە 
ئەدەبیاتدا کردەوە و ڕێبازێکی دەوڵەمەندی 

خستەڕوو کە شایەنی لێکۆڵینەوەيه‌.
ڕەخ����ن����ەی  و  »ئ���������ەدەب  س���ی���م���ی���ن���اری 
گرنگترین  ل��ە  ب��وو  یەکێک  رۆشەنبیری« 
دیالۆگە فیکرییەکانی پێشانگای ئەمساڵ بوو، 
بنەڕەتی  لەبەر ئەوەی پرسیاری  نەک هەر 
خوێندنەوەی  میکانیزمەکانی  بە  سەبارەت 
وروژاند، بەڵکو لەبەر ئەوەی تیشکی خستە 
ئ��ام��رازە  ن��وێ��ک��ردن��ەوەی  پێویستی  س��ەر 
لەگەڵ  مامەڵەکردن  بۆ  ڕەخنەگرانەکانمان 
دەقەکان، هاوتەریب لەگەڵ گۆڕانکارییەکانی 

ڕۆشنبیری و کۆمەڵگا.

لە پێشانگای نێودەوڵەتی هەولێر:
خوێندنەوەیەکی ڕەخنەیی نوێ بۆ 

ئەدەبیاتی هاوچەرخی کوردی

هەولێر/ تەبارەک عەبدولمەجید��

حەڤدەمین  ل��ە  س��ی��م��ی��ن��ارەک��ان  ستەیجی 
پێشانگای نێودەوڵەتیی کتێب لە هەولێر، لە 
گفوتگۆیەكی كراوەدا بەناونیشانی »زمان و 
هۆشیاری بەکۆمەڵ... لە نێوان سەروەری 
رۆش��ن��ب��ی��ری و ک��اری��گ��ەری��ی ن��ەرێ��ن��ی��دا«، 
ت����ەوەری »ع��ەق��ڵ��ی ب��ەک��ۆم��ەڵ« ت��اوت��وێ 
مونزیر  بەڕێز  ل��ەلای��ەن  دانیشتنەکە  ک��را. 
دیالۆگێکی  لە  ب��ەڕێ��وەچ��وو،  عەبدولحور 
میوانی  دوو  ئامادەبوونی  بە  دەوڵەمەنددا 
ن��اس��راو )د. خ��ال��ی��دە ح��ەل��ی��ل، ن��ووس��ەری 
ئەدەب و چیرۆک و ڕۆمان، کە چالاکییەکی 
محەمەد  د.  و  هەیە  ب��ەرچ��اوی  سیاسیی 
و  سیاسەتمەدار  و  ئەکادیمی  ئیحسان، 

شارەزای یاسایی(.
گوتی:  س���ەرەت���ادا  ل��ە  حەلیل  خ��ال��ی��دە  د. 
و  بەنرخ  و  ئاڵۆز  بابەتێکی  زم��ان،  بابەتی 
هەموو  ل��ە  و  ژی��اری��ی��ە  بابەتێکی  ب���ەرزە، 
ململانێی  وروژێ��ن��راوە،  شوێنێکدا  و  ک��ات 
سیاسی ئەمڕۆ زۆر گەورە و بەهێزە، بۆیە 
بە  یەکەم پشت  پلەی  بە  ململانێش  زمانی 

زاراوەكان دەبەستێت«.
ئ����ام����اژەی ب�����ەوەش�����ک�����ردووە: »زم����ان 
پەرەسەندنێکی بەرچاوی بەخۆیەوە بینیوە، 
پەیوەندیکردن  ئامرازێکی  تەنیا  سەرەتا 
بووە، کە لە هێما و پیت پێکهاتووە، دواتر 
کە  گ��رت��ووە،  ئەستۆ  ل��ە  ئ��ەرک��ی  چەندین 
بەشدارن لە گەیاندنی بیرۆکەی مرۆڤەکان، 
لەسەر  قووڵی  کاریگەرییەکی  ئەنجامدا  لە 
هۆشیاری تاکەکەسی و تێڕوانینی بۆ خۆی 

و جیهانی دەوروبەری دەبێت.
تەنیا  زم��ان  کە  بەوەشدا  ئاماژەی  حەلیل 
ئامرازێکی پەیوەندی نییە، بەڵکو هۆشیاری 
ناوچەیەکی  ی��ان  گەلێک  دەستەجەمعی 
دیاریکراو لەخۆ دەگرێت و وای لێدەکات کە 
پەیوەندییەکی نزیک بە عەقڵی بەکۆمەڵەوە 
زم��ان  ب��ەوەش��ک��ردووە،  ئ��ام��اژەی  هەبێت. 
داڕشتنی  لە  دەگێڕێت  سەرەکی  ڕۆڵێکی 
ئەمەش  و سیاسی،  رۆشنبیری  ناسنامەی 
ئەو بەرژەوەندییە گەورەیە ڕوون دەکاتەوە، 
کە دەیبینین بۆ توێژینەوەی زمانەوانی لە 
وڵات��ان��ی ڕۆژه���ەڵات و ڕۆژئ���اوادا زۆر و 

كاریگەر و گرنگی پێدراوە.
ڕێگەی  لە  گوتی:  قسەکانیشیدا  درێژەی  لە 
زم���ان���ەوە ک��ۆم��ەڵ��گ��ەک��ان پ��ەرەدەس��ەن��ن و 

جیاوازەکاندا  ب��وارە  لە  کە  زاراوەی  ئ��ەو 
ململانێ  ل����ەوان����ەش  ب��ەک��اردەه��ێ��ن��رێ��ت، 
سیاسییەکان، هەمەچەشن دەبن. ئەم زاراوانە 
لێکدانەوەی  لە  دەگێڕن  سەرەکی  ڕۆڵێکی 
میدیا و چۆنیەتی بەڕێوەبردنی ململانێکانی 
ن��ێ��وان لای��ەن��ە ج��ی��اوازەک��ان. ئ��ەو ئ��ام��اژەی 
بەوەشکرد کە ئێستا وەک »جەنگی زمان« 
نموونەشی  هەیە،  ت��ازەم��ان  ئەزموونێكی 
لەلایەن  وشەکان  چۆن  کە  هێنایەوە،  بەوە 
لایەنە جیاوازەکانەوە بە شێوەیەکی جیاواز 
لێکدەدرێنەوە و خوێندنەوەی جیاوازیان بۆ 

دەكرێت.
گوتی:  ئیحسان  محەمەد  د.  خ��ۆی��ەوە  لای 
دەهێنین  ب��ەک��اری��ان  ئێمە  زاراوان����ەی  ئ��ەو 
تێڕوانینی  بە  پەیوەستە  زۆر  تاڕادەیەکی 
سیاسیمانەوە. هۆشیاری بەکۆمەڵ بەرهەمی 
بە  هۆشیارییە  ئەم  دەوروبەرمانە.  ژینگەی 
بەها جێگیر و گۆڕاوەکان لە قاڵب دەدرێت 

ئامرازە سەرەتاییەکانی  لە  یەکێکە  و زمان 
پەیوەندیکردن.

کۆمەڵگەی  کە  بەوەشدا  ئاماژەی  ئیحسان 
بەکۆمەڵ  هۆشیاری  کە  هەن  پێشکەوتوو 
ڕۆڵ�����ی س���ەرەک���ی ی��ت��ی��ادا دەگ���ێ���ڕێ���ت لە 
ب��ڕی��اردان  ب���ەرەو  تاکەکان  ڕێنماییکردنی 
بەبێ  هەڵوێست  هەندێک  وەرگرتنی  ی��ان 
یان  دەسەڵات  ڕاستەوخۆی  دەستوەردانی 

لایەنە سیاسییەکان. 
هەروەها ئاماژەی بە هەندێک زاراوەی کرد 
کە لە عێراق و جیهانی عەرەبی بەکارهێنراون، 
وەک  نەماون،  جیهاندا  لە  ئێستادا  لە  بەڵام 
»ململانێی  و  ك��ل��ت��ووری«  »داگ��ی��رك��اری 
ن��ەت��ەوەی��ی«. گ��وت��ی��ش��ی: »ت��ێ��ڕوان��ی��ن��ەک��ان 
ئەوەی  بۆ  ئامادەبین  دەبێت  دەگ��ۆڕدرێ��ن، 
کە دێت. ئەمە کێشەی ئێمەیە؛ ئێمە هەمیشە 
ئامادە نین، ئێمەش وەک کورد زۆر خاوین 

لە وەرگرتنی گۆڕانکارییەکان«.

د. م��ح��ەم��م��ەد ئ��ی��ح��س��ان گ���وت���ی: ئ��ەگ��ەر 
سەربەخۆ،  دەوڵەتێکی  ببێتە  کوردستان 
زم��ان��ی ک���وردی پ��ەرت��وب�ڵاو دەب��ێ��ت��ەوە و 
قسە  ئینگلیزی  بە  دانیشتوانەکەی  99%ـ��ی 
کە  ڕوونکردەوە  ئەمەی  ناوبراو  دەکەن«. 
کاردانەوەیەکی  نەتەوەیی  »هزری  دەڵێت: 
ه��ەم��ی��ش��ەی��ی��ە، ک���ات���ێ���ک ڕژێ������م ه���ێ���ز و 
وابەستەیی  بەکاردەهێنێت،  بەعەرەبکردن 
زیاتر  ناسنامەکەیانەوە  و  زمان  بە  گەلان 
ئ��ام��اژەی  ئیحسان  م��ح��ەم��ەد  د.  دەب��ێ��ت. 
جیهانێکی  ل���ەب���ەردەم  ئێمە  ب��ەوەش��ک��رد: 
عەقڵی  لە  کە  بەهایانەی  ئەو  گ��ۆڕاودای��ن، 
و  گ���ەورەن  زۆر  دەگ��ۆڕدرێ��ن  بەکۆمەڵدا 

کەس ناتوانێت کۆنترۆڵیان بکات.
دەبێت  گوتی:  قسەکانیشیدا  درێ���ژەی  لە 
بکەین،  سیناریۆ  خراپترین  چ��اوەڕوان��ی 
بەدەستهێنانی  بۆ  کاربکەین  دەبێت  بەڵام 

باشترین لە داهاتوودا.

له‌گه‌ڵ ئەو گۆڕانکارییە خێرایانەی ئەمڕۆ لە 
جیهاندا ڕوودەدەن، پێشانگە کولتوورییەکان 
پەیوەندی  بۆ  گرنگ  وێستگه‌یه‌كی  بوونەتە 
كه‌سانێك  ب��ی��رۆک��ەک��ان،  و  گ���ەلان  ن��ێ��وان 
سەکۆی  تەنیا  پێشانگه‌یانە  ئەم  وایە  پێیان 
ف���ەزای  ب��ەڵ��ک��و  ن��ی��ن،  کتێب  نمایشکردنی 
دوور  بیروڕاکانن،  و  کلتوور  ئاڵوگۆڕی 
پەراوێز  و  دوورخستنەوە  ج��ۆرە  ه��ەر  لە 

خستنێک.
17هه‌مین  پ��ه‌راوێ��زی  له‌  ئه‌لمه‌دا  كه‌ناڵی 
كتێب،  بۆ  هه‌ولێر  نێوده‌وڵه‌تی  پێشانگه‌ی 
و  پسپۆر  كه‌سانی  ل��ه‌  لێدوانێكی  چه‌ند 
پێشانگه‌كه‌  میوانانی  و  كتێب  ه���ه‌واداران 
له‌  جیاواز  بیرۆكه‌ی  »ئایا  به‌  سه‌باره‌ت 

پێشانگه‌كه‌ به‌ده‌رده‌كرێ«, وه‌رگرت.
لە چاوپێکەوتنێکیدا لەگەڵ کەناڵی ئەلمەدا، 
هاتووه‌  ئوردنەوە  لە  كه‌  کەنعان  ڕوقەیه‌ 
گووتی: »پێشانگە ڕۆشنبیرییەکان بوونه‌ته‌ 
دەرفەتێکی زێڕین بۆ تیشك خستنه‌ سه‌ر 
روقه‌یه‌  گفتوگۆكان،  و  بیرۆکە  سه‌رجه‌م 
کۆنترۆڵکردنی  ب��ۆ  ه��ەوڵ��دان  وای���ە  پێی 
هەندێک  قەدەغەکردنی  بە  خەڵک  مێشکی 
كارێكی  بیرۆکە  یان سەرکوتکردنی  کتێب 
سه‌رده‌می  لە  بەتایبەتی  نییه‌،  درووس��ت 
ئاسانی  و  ئینتەرنێت  ب�ڵ�اوب���وون���ەوەی 
لە  بابه‌تێك  ج���ۆرە  ه��ەم��وو  ب��ە  گه‌یشتن 

سەرانسەری جیهاندا.
»بەریەککەوتنی  ب��ەوەش��ک��رد،  ئ��ام��اژەی 
ببێتە  جار  هەندێک  له‌وانه‌یه‌ی  بیرۆکەکان 
ب��ی��رۆک��ەی��ەک له‌سه‌ر  ه��ۆی ده‌رك��ه‌وت��ن��ی 
سەر بیرۆکەیەکی دیکەدا ئەمەش بەشێکە 
بۆیە  درووس����ت،  ک��ل��ت��ووری  کارلێکی  ل��ە 
و  به‌هێزی  ب��ە  پێشانگه‌یانە  ئ��ەم  دەب��ێ��ت 
درەوشاوەییه‌وه‌ بەڕێوەبچن، له‌گه‌ڵ دابین 
یارمەتی  ڕێکخراوەیی  ئ��ام��رازی  كردنی 
کتێبانە  بەو  گه‌یشتن  به‌  ب��دات  خوێنەران 
كه‌ گرنگتره‌ لایان، له‌جیاتی ڕێگری کردن 
لەوەی کە ڕەنگە هەندێک كه‌س بە نەشیاو 

بزانن«.
ئەو جەختی لەوە کردەوە کە ئەو کتێبانەی 
ل���ە ه��ەن��دێ��ک وڵات�����دا ن��م��ای��ش دەک���رێ���ن، 
کە  ڕێکخراوەیی  یاسای  ژێر  کەوتوونەتە 
ناوەڕۆک  پێشکەشکردنی  لە  دەدەن  دڵنیای 
لەگەڵ  بێ  گونجاو  كه‌  چوارچێوەیەک  لە 
ک��ۆم��ەڵ��گ��ه‌دا، ئ���ام���اژەی ب���ەوەش���ک���ردووە، 
کتێبەکانیان بە زۆری كاره‌كته‌ری کلتووری 
لایەنە  باسی  هەندێکیان  و  زاڵ��ه‌  به‌سه‌ریا 
سیاسی و ئایینییەکان دەكەن بەبێ ئەوەی 
ی��ان  ه��ەس��ت��ی��ار  بابەتگەلێکی  ب��ە  ئ���ام���اژه‌ 

مشتومڕاوی بدەن.
لای خۆیەوە، موعاویە ئەلحامەدی سوری، 
خاوەنی دەزگایەکی چاپ و بڵاوکردنەوەیه‌ و 
بەشدارە لە پێشانگه‌کەدا، ڕایگەیاند، »هەموو 

کتێبەکان کەوتوونەتە ژێر سانسۆرەوە، به‌ڵام 
بیرۆکەکان  سەرکوتکردنی  حاڵەتێکی  هیچ 
دیاریکراومان  کتێبێکی  قەدەغەکردنی  یان 
بەوەشکرد،  ئ��ام��اژەی  ن��ەک��ردووە«،  تۆمار 
ئ��ام��ان��ج��ی پ��ێ��ش��ان��گ��ه‌ک��ان ب�ڵاوک��ردن��ەوەی 
هۆشیاری و زیادکردنی ژمارەی خوێنەرە، 

نەک وروژاندنی مشتومڕ.
م���وع���اوی���ە ج��ەخ��ت��ی ل�����ەوە ک������ردەوە کە 
»جیاوازی بیروڕا دۆستایەتی تێک نادات«، 
ئەمڕۆ  عەرەبی  »خوێنەرانی  گووتی:  وه‌ 
لە  ب��وون  پێگەیشتووتر  و  هۆشیار  زیاتر 
هەڵبژاردنی ئەو کتێبانەی کە گرنگه‌ لایان و 

بیرکردنەوەکانیان دەوڵەمەندتر دەکەن.
هه‌مه‌جۆری  کە  ب��ەوەدا  ئاماژەی  هەروەها 
ڕەن���گ���دان���ەوەی  ن��م��ای��ش��ک��راوه‌ك��ان  کتێبە 
پابەندبوونی ڕێکخەرانە بۆ پێشكه‌ش كردنی 
ناوەڕۆک کە كه‌ بگونجی له‌گه‌ڵ هه‌موو چین 

و توێژه‌كان.
سەبارەت بە »لیان«، توێژەری ڕۆشنبیری، 
پێشانگە  بینینی  ک��ە  ب�����ەوەدا  ئ���ام���اژەی 
بوونەتە  زیاتر  ئه‌مڕۆدا  لە  کلتوورییەکان 
پێویستییەک نەک چالاكییه‌كی وه‌رزی، له‌به‌ر 

کۆمەڵگەی  بنیاتنانی  لە  ب��ەش��دارن  ئ��ه‌وه‌ی 
هۆشیارتر و کردنەوەی ئاسۆی خوێنەران 

بۆ بینینی دیدگای جۆراوجۆر.
ه����ه‌روه‌ه����ا گ���ووت���ی: »گ������ەڕان ب�����ەدوای 
ج��ی��اوازەک��ان��دا ب��ە م��ان��ای وەرگ��رت��ن��ی نییە، 
بەدەستهێنانی  بۆ  یارمەتیدەرمانە  بەڵکو 
ت��ێ��گ��ەی��ش��ت��ن��ێ��ک��ی ف���راوان���ت���ر ل���ە ج��ی��ه��ان��ی 

دەوروبەرمان«.
گەنجێکی  خ���ال���د،  دی���ک���ەوە  لای���ەک���ی  ل���ە 
من  »بۆ  گووتی:  خوێندنەوەیه‌،  ه��ه‌واداری 
بەڵکو  نییە،  کتێب  کڕینی  تەنها  پێشانگه‌کە 
پ��ەی��وەن��دی��ی��ه‌ ل��ەگ��ەڵ دەزگ��اک��ان��ی چ���اپ و 
کە  پانێڵه‌کانە  لە  گوێگرتن  و  بڵاوکردنەوە 
رۆشنبیریم دەوڵەمەند تر دەکەن، باوەڕم بە 
قەدەغەکردنی کتێب نییە؛ بەڵکو باوەڕم وایە 
له‌گه‌ڵی  كه‌  هه‌ڵده‌بژێرێ  بابه‌تێك  خوێنەر 

ده‌گونجێ«.
ڕوون���ی���ش���ی ک��������ردەوە، »پ��ێ��ش��ان��گ��ه‌ک��ان 
ه�����ەوڵ�����دەدەن س����ه‌رج����ه‌م ت���ێ���ڕوان���ی���ن و 
بخرێنەڕوو  چوارچێوەیەکدا  لە  بیرۆکەكان 
کولتوورییەکانی  تایبەتمەندییە  لە  ڕێز  کە 
هەر کۆمەڵگەیەک بگرن، هەروەها ئامانجی 

سەرەکیشیان فراوانکردنی بازنەی زانست و 
هاندانی گەنجانە بۆ خوێندنەوە و تێکەڵبوونە 
لەگەڵ پرسە ڕۆشنبیری و کۆمەڵایەتییەکان 

بەشێوەیەکی شارستانی و ئاشکرا.
گرنگی  ئەوانەی  و  ڕۆشنبیران  لە  زۆرێ��ک 
كۆكن  دەدەن  ڕۆشنبیری  ک��اروب��اری  ب��ه‌ 
ج��ۆرە  ئ��ەم  ئەنجامدانی  ک��ە  ئ��ەوە  ل��ەس��ەر 
ب��ەرزک��ردن��ەوەی  ب��ۆ  ی��ارم��ەت��ی��دەرە  بۆنەیە 
تاکەکان  بۆ  دەرف��ەت  و  هۆشیاری  ئاستی 
ئەزموونە  بەدوای  گەڕان  بۆ  دەڕەخسێنێت 
توانای  ئه‌مه‌ش  ج��ۆراوج��ۆره‌ك��ان،  فکرییە 
تێگەیشتنیان  و  ڕەخنەگرانە  بیرکردنەوەی 
کاتێکدا  لە  دەکاتەوە،  بەرز  تر  کەسانی  لە 
ب��ەرەو  فکرییەکان  و  کلتووری  بۆشاییە 

فراوانبوون دەچن.
وەک  کلتوورییەکان  پێشانگە  کۆتاییدا،  لە 
جیهانێکی  بۆ  دەمێننەوە  کراوە  ده‌لاقه‌یه‌كی 
لێبوردەیی،  و  لێکتێگەیشتن  ف��راوان��ت��ری 
زانست  ئ��اڵ��وگ��ۆڕی  ب��ۆ  ف��راوان��ت��ر  بوارێكی 
ب��ی��روڕا  ج��ی��اوازی  ک��ە  ب���ه‌وه‌ی  دڵنیایی  و 
بناغەی  بەڵکو  ن����ادات،  تێک  دۆس��ت��ای��ه‌ت��ی 

پێشکەوتن و گەشەسەندنی کۆمەڵگه‌کانن.

پێشانگه‌ی نێوده‌وڵه‌تی هه‌ولێر بۆ كتێب

ئایا بیرۆکەی جیاواز لە پێشانگه‌ی 
کتێبدا بەدەر دەکرێن؟

زمان و هۆشیاریی بەکۆمەڵ...

لە نێوان سەروەری رۆشنبیری و 
کاریگەری نەرێنیدا

دیالۆگێک لە پێشانگای نێودەوڵەتیی هەولێر بۆ كتێب

نووسينى/ ئازاد عه‌بدولواحيد��

مەولانا دەڵێ:

بولبول دەتباتە لای گوڵ

قەلەڕەش دەتباتە لای زبڵدان

بزانە هاوڕێیەتی کێ دەکەی

گرنگیی  باسی  درێ��ژی  بە  ناکا  پێویست   *
من  ب��ک��ەم،  کتێبان  پیشانگەی  ک��ردن��ەوەی 
شاگەشکە  پیشانگایانە  ئەو  کردنەوەی  بە 
ل��ەوەش  ب��ەلام��ەوە گ��رن��گ��ە،  دەب���م و زۆر 
پێشانگایانە  ئەو  کردنەوەی  ئەوەیە  گرنگتر 
لە  و  س��اڵان��ە  نەریتێکی  دەب��ن��ە  خ��ەری��ک��ە 
شارەکانی کوردستاندا دەبنە باو و خەڵکی 
دەکا. زۆربوون  تاسووقەوە چاوەڕێیان  بە 
شارستانییە،  چالاکییە  ب��ەو  ب��ای��ەخ��دان  و 
بینینی ئەو ئاپۆرا و حەشیمەتە، بەو ژمارە 
توێژ  و  چین  و  ڕەگ��ەز  سەرجەم  زۆرەی 
هەوادارانی  هاتنی  جیایانە،  جیا  تەمەنە  و 
کتێب و خوێندنەوە و یەکتر بینین و ناسین 
و ب��ە ی��ەک��دی ش��ادب��وون��ەوەی ن��ووس��ەر و 
هونەرمەندان  و  ڕۆژنامەنووس  و  ئەدیب 
تا  کتێباندا  پێشانگایانەی  کەرنەڤالی  ل��ەو 
هەموو  ئ��ەو  بوونی  دڵخۆشکەرەیە.  بڵێی 
بە  بڵاوکردنەوە،  و  چاپ  داوودەزگایانەی 

هەموو زمانەکانی دەوروبەر و دنیا، هێنانی 
چاپەکانی یەکەم و دووەم و سێیەمی زۆر 
نووسەر  لە  زۆر  بانگهێشتی  کتێبەکان،  لە 
پێشکەشکردنی  بۆ  بیرمەندان  و  شاعیر  و 
چەند  ئ��ەو  درێ��ژای��ی  ب��ە  سیمینار،  و  ک��ۆڕ 
و  دی��ال��ۆگ  دەرگ����ای  ک���ردن���ەوەی  ڕۆژە، 
ئاسوودەیی  مایەی  ئەمانە  هەموو  گفتوگۆ، 
و خۆشحاڵین. زۆر جار ڕێکەوتووە بەدوای 
خۆتدا  دڵخوازی  سەرچاوەیەکی  کتێبێک، 
گ����ەڕاوی و وەگ��ی��رت ن��ەک��ەوت��ووە، ک��ە لە 
دەک��ەوێ  ب��ەرچ��اوت  پڕ  لە  وادا  شوێنێکی 
دەک��ەوی��ت��ە  خۆشییان  ل��ە  و  دەب���ی  خ��ەن��ی 

باڵەفڕە و دەشنێیتەوە.
وەرگێڕانی  لەڕێی  کتێب  ل��ەوەی  بێجگە   *
بۆ  گ��رن��گ��ە  زۆر  ه��ۆک��ارێ��ک��ی  ب���اش���ەوە 
ن��زی��ک��ب��وون��ەوەی گ��ەلان��ی دن��ی��ا ل��ە ی��ەک��دی، 
ئ��ەم��ڕۆک��ەش ب��ەه��ۆی ت��ەک��ن��ۆل��ۆژی��اوە زۆر 
یەکتر  لەسەر  کاریگەری  زیاتر  ج��اران  لە 
دادەنێن و سوود لە دەستاوێژە زانستی و 
فیکری و مەعریفییەکانی یەکتر وەردەگیرێ. 
دۆستانت  لە  زۆر  پێشانگایانەدا  لەو  هەر 
وت��ووێ��ژ،  دەک��ەوی��ت��ە  لەگەڵیان  و  دەب��ی��ن��ی 
س��ەب��ارەت ب��ە ه��ەب��وون��ی کتێبی گ��رن��گ و 
ئ��اگ��ادار  ل��ێ  یەکتری  دان��س��ق��ە،  دەگ��م��ەن و 
دەکرێتەوە، یان لەگەڵ یەکتر لە بارەی زۆر 
دەدوێ��ن  زی��ن��دوو  و  گرنگ  بابەتی  و  ب��اس 
دەمێکە  دەک���ەن،  گ��ەرم��وگ��وڕ  گفتوگۆی  و 
چاوساغ  و  ڕاب��ەر  بەبێ  )ئ��ەوەی  گوتراوە: 
بە ڕێگایەکدا بڕوات و سەد ساڵ بخایەنێ، 
ڕۆژ  دوو  لە  ڕێبەرێک  لەگەڵ  گەشتێکدا  لە 
زیاتر ناخایەنێ(، بۆیە بوونی ئەو ڕێبەر و 
چاوساغانە لەو شوێنەدا زۆر کەڵکی هەیە 
و ڕێگەی دوورودرێژ بۆ ئەوانەی سەرەتای 
ئەمەش  دەک��ات��ەوە،  ک��ورت  خوێندنەوەیانە 
بەهۆی سوود وەرگرتن لە کەسانی خاوەن 
و  خوێندنەوە  لە  ش��ارەزای��ی  و  ئ��ەزم��وون 
پێویست  زۆر  کتێب  هەڵبژاردنی  کاتی  بۆ 
کتێب  جۆری  هەڵبژاردنی  چونکە  باشە،  و 
بۆ خۆی زۆر گرنگە، لەبەر ئەوەی تەمەنی 
خوێندنەوەی  فریای  ک��راوە،  دیاری  مرۆڤ 
ناکەوێ،  باشەکان  و  دڵخواز  کتێبە  هەموو 
کتێبدا هەموو کەسێک  لە هەڵبژاردنی  بۆیە 
پێویستی بە هەڵبژاردن - ئینتیقائیەت هەیە.

سەرومڕ  دەبێ  سەردەمەمان  ئەو  تاکی   *
ئیرادە و هەموو کاتی خۆی لە ڕاگەیاندنی 
نەدا  فیڕۆ  بە  سۆشیالمیدیا  و  جەماوەری 
تاکوو  ن��ەب��ەس��ت��ێ،  ب��ەوان��ە  پشت  تەنیا  و 
ڕاستەقینە  فەرهەنگیی  تەنگژەی  لە  بتوانێ 
ڕزگاری بێ، بۆیە خوێنەری ئەو سەردەمە 
ڕۆشنبیری  تینووی  و  عاشق  زۆر  ئەگەر 
ناتوانێ  ئەوە  نەبێ،  کتێب  خوێندنەوەی  و 
دەس��ت��ی ب��ەو س��ەرچ��اوە ج��ۆراوج��ۆران��ەی 
ڕۆشنبیری بگات کە دەیخەنە سەر ڕێگەی 
ڕۆشنبیرییە ڕاستەقینەکە، ئەوانەی بەدوای 
ڕاستەقینەدا  ڕۆشنبیریی  سەرچاوەکانی 
دەگەڕێن، زۆرتر هۆگری کتێب خوێندنەوەن، 

ئەمڕۆکە ئەوانە ژمارەیان زۆر نییە.
هاوچەرخانە  هۆشیارییەکی  کتێبە  تەنیا   *
لەلای مرۆڤی ئەم سەردەمە دروست دەکا، 
میللەتی  تاکەکانی  هۆشیارکردنەوەی  بۆ 
دەستبەرداری  زووە  زۆر  ج��ارێ  خۆمان 

بکەوینە  و  بین  خوێندنەوە  کتێب  و  وش��ە 
ئەو  )ه��ەرچ��ەن��دە  وێ��ن��ەوە  کاریگەریی  ژێ��ر 
ناوی  وێنە  شارستانیەتی  بە  سەردەمەمان 
شتێکدا  هەموو  بەسەر  وێنە  و  ڕۆیشتووە 
لەلایان  خوێندنەوە  کتێب  ئ��ەوان��ەی  زاڵ��ە(. 
خوویەک نییە، پێشانگە بۆ ئەوانە هیچ کەڵکی 
ئەگەر  نین،  ک��ڕ  کتێب  وەک  چونکە  نییە، 
کتێبیش بکڕن نایخوێننەوە، تا ئێوارە باسی 
ئەفسوون و سوودەکانی کتێب و کردنەوەی 
پیشانگەیان بۆ بکەی بە هیچ ناچێ، چونکە 
ئەوانەی کتێب خوێندنەوە لەلایان نەبووەتە 
بۆ  کتێبی  پیشانگەی  ن��ەری��ت��ێ��ک،  و  خ��وو 
بکەیتەوە و نەکەیتەوە هیچ دەروەست نییە، 
ئەو جۆرە کەسانە سوور بزانن کتێب ژیان و 
تێڕوانین و کەسایەتی و چێژ و میزاجیشیان 

دەگۆڕێ، ئەو هەر تەقەی سەری دێ.
* ئەمڕۆکە گرفتە گەورەکە لەوەدایە توێژی 
نووسەر و ڕۆژنامەنووس و هونەرمەندان 
خۆیان ناخوێننەوە، بۆیە بە لێشاو بەرهەمی 
سادە و ساکار و ڕووکەش بەرهەم دەهێنن، 
پێویستدا  ئاستی  لە  خوێندنەوەیان  چونکە 
داهێن  بە  خۆیان  ئ��ەوان��ەی  تەنانەت  نییە، 
لە  خوێندنەوەیان  دەزان��ن،  نوێخوازیش  و 
سەردەمدا  ژیانی  پێداویستییەکانی  ئاستی 
و  نووسین  فریای خوێندنەوەی  بگرە  نییە، 
نووسەرەکانی  و  داهێن  ه��اوڕێ  داهێنانی 
فریا  و  ناتوانن  کەواتە  ناکەون،  خۆشیان 
و  دەوروب����ەر  گ��ەلان��ی  ئەدەبیاتی  ن��اک��ەون 
بێ،  وا  حاڵەکە  ئەگەر  بخوێننەوە،  دنیاش 
چۆن ئەو هەلومەرجەیان بۆ دەڕەخسێ ناو 
لە خۆیان بنێن )ڕۆشنبیر(، یان نوێخواز، یان 
نووسەرێکی هاوچەرخ، یان خوێندەوارێکی 
کە  ڕۆشنبیرێک(  )نیمچە  باشە  س���ەردەم، 
بەرهەمی  دەت��وان��ێ  چ��ۆن  ن��اخ��وێ��ن��ێ��ت��ەوە، 
کەسانی دی بخوێنێتەوە و بڕیاری ڕەخنەیی 

لە بارەی بەرهەمەکانیانەوە بدات؟
* ئەوانەی خوێنەریشن، ئەوانەش دیسانەوە 
دەبێ بایی ئەوەندە خوێندەوار بن تا قەبارەی 
و  داهێن  بە  و  بەشتزان  خۆ  ڕاستەقینەی 
هیچیان  نەهێڵن  و  بزانن  زانەکان  نوێخواز 
ئەو  بوونی  ڕاستییەکەی  تێپەڕێ،  بەسەردا 
وتووریایانە  و  هۆشیار  خوێنەرە  ج��ۆرە 
لە  تایبەتی  ب��ە  ک��ەم��ە،  ئێجگار  ژم��ارەی��ان 
ئ��ام��ادەن��ەب��وون��ی ڕەخ��ن��ەی��ەک��ی چ���الاک، تا 
داهێنی ڕاستەقینە جودا  لە  داهێنی ساختە، 
بکاتەوە و بانگەشە فشۆڵەکانیان بە ئاسانی 
و  ئەدیب  و  نووسەر  باشە  وەرنەگرێ.  لێ 
ڕۆژنامەنووس و ... و... چۆن دەتوانن خۆیان 
نوێ بکەنەوە و پێشوازی لە کاروبەرهەمی 
ڕاستەقینە،  نوێخوازیی  بکەن؟  نوێخوازانە 
لە نوێخوازی درۆیینە لە یەکتر هەڵاوێرن؟ 
ئەگەر خوێندنەوەیەکی جیددی و بەردەوام 
نیمچە خوێندەوارییەک چۆن  بە  یان  نەبێ، 
بەرهەمی  و  ک��ار  لەسەر  بڕیار  دەت��وان��رێ 
ب��ۆرە  ب���درێ؟ چ��ۆن  کەسێکی خ��وێ��ن��دەوار 
خوێندەوارێک، کۆلکە خوێندەوارێک دەتوانێ 
کە  بکات  کەسانێک  بەرهەمی  لەسەر  قسە 
کەمترین شتێک لە بارەیانەوە بوترێ، دەبێ 
چۆن  خوێندەوارترن؟  لەوانە  ئ��ەوان  بڵێین 
بەخۆی  ئاسایی  خوێندەوارێکی  دەک���رێ 
ڕاب���پ���ەرم���وێ داک���ۆک���ی ل��ە چ��ێ��ژی گشتی 

بێ  بنەڕەتەوە  لە  خۆی  کە  بکا،  میللەتێک 
زەمینە و بێ زەوق و بێبنەما و سەلیقە و 

ڕۆشنبیریی بێ؟
* ئ��ەم��ڕۆک��ە پ���رۆس���ەی خ��وێ��ن��دن��ەوە و 
ف���راوان���ک���ردن���ی ئ���اس���ۆی ب��ی��رک��ردن��ەوە و 
ه���ۆش���ی���اری ل����ەلای ت��اک��ی ک����ورد زی��ات��ر 
خۆیان  کە  دەستەبژێرێکەوە  بە  پەیوەستە 
بۆ خوێندنەوە و نووسین تەرخان کردووە، 
زۆر کەم ڕێ کەوتووە خوێندەواری کورد 
تەنیا  خوێندنەوەیە،  متووی  و  هۆگر  کە 
بۆیە  کردبێ،  تەرخان  بۆ خوێندنەوە  خۆی 
کاتیشدا  هەمان  لە  دەخوێننەوە،  ئەوانەی 
ئێمە  کۆمەڵگەی  تاکەکانی  واتە  نووسەرن، 
بە تەنیا بۆ خودی خۆیان، خۆیان ڕۆشنبیر 
ن��اک��ەن و ن��اخ��وێ��ن��ن��ەوە، ه��ەم��وو ئ��ەوان��ەی 
دەستیان  یەکسەر  دەخوێننەوە،  ئەمڕۆکە 
داوەت���ە قەڵەم و دەن��ووس��ن و ب��ەره��ەم و 
نووسینیشیان هەیە. بە داخەوە لەو ساڵانەی 
تەواو  »خوێندنەوە«  بارودۆخی  دواییشدا 
ئ��اڵ��ۆز ب���ووە و ک��ارەس��ات��اوی دەب��ی��ن��رێ، 
چ��ون��ک��ە دەب��ی��ن��ی��ن زۆرب�����ەی ه���ەر زۆری 
هەر  نەک  ڕۆژنامەنووسان  و  ن��ووس��ەران 
خوێندنەوەی  ف��ری��ای  ب��گ��رە  ن��اخ��وێ��ن��ن��ەوە، 
کە  ئەوانەشیان  ناکەن،  یەکتریش  بەرهەمی 
پەخش  و  چ��اپ  کەناڵەکانی  و  دەن��ووس��ن 
و ب�ڵاوک��ردن��ەوەی��ان س��ەرق��اڵ ک���ردووە و 
ناخوێننەوە، ئەمە بۆ خۆی دیاردەیەکی سەیر 
و سەمەرەی دروست کردووە، ئیتر نازانین 
ڕۆژنامەنووسانە  و  ن��ووس��ەر  ج��ۆرە  ئ��ەو 
)بەبێ خوێندنەوە( و دوور لە کتێب، چ جۆرە 
دەهێنن  بەرهەم  ڕۆشنبیرییەک  و  مەعریفە 
خۆراکی  دەک��ەن��ە  زانیارییەک  ج��ۆرە  چ  و 
خوێنەرانی  تایبەتیش  بە  خوێنەرەکانیان؟ 
ئەو سەردەمە کە هەروا زوو و بە ئاسانی 
نابن و بە هەر  قایل  بە هەموو نووسینێک 
بیروڕایەکی سادە و ساکار قەناعەت ناهێنن 

و بە هەموو دوعایەک ناڵێن ئامین.
* ل���ێ���رەوە دەڵ��ێ��ی��ن پ��ێ��وی��س��ت��ە پ��رۆس��ەی 
خوێندنەوە  ک��ول��ت��ووری  و  )خ��وێ��ن��دن��ەوە( 
ه��ەم��وو ک��ۆم��ەڵ��گ��ە ب��گ��رێ��ت��ەوە و ت��ەن��ی��ا لە 
ئەم  ن��ەی��ەت،  بەگیر  دەستەبژێکدا  ب��ازن��ەی 
لە  و  قۆناغێک  چەند  بە  دەب��ێ  پرۆژەیەش 
جێبەجێ  درێژخایەندا  زەمەنیی  مەودایەکی 
پێویستییەک  ببێتە  تا »خوێندنەوە«  بکرێ، 
لە پێویستییەکانی ژیان، نەک وەک ڕووکار 
ت��ەم��اش��ا  ئ����ارەزووی����ەک  ک��ەم��ال��ی��ات و  و 
پێ  ماڵەکانی  ژووری  دی��ک��ۆری  و  بکرێ 
بڕازێنرێتەوە. ئەو کاتە »جەماوەر«ـەکەمان 
دەبێتە  خوێندنەوەش  و  )خوێنەر(  دەبێتە 
ئەوسا  میللی،  سەرتاپاگیری  پرۆسەیەکی 
قۆناغی  ناو  ناوەتە  پێمان  بڵێین  دەتوانین 
و  شارستانی  کۆمەڵگەیەکی  دروستکردنی 
خۆی  چەپی  و  ڕاست  باشتر  کە  هۆشیار، 
تاکەکانی  و  ڕوون���ە  ب��ەرچ��اوی  و  دەبینێ 
ڕادەگ���ا.  خ��ۆی  سەرشانی  ئەرکەکانی  ب��ە 
)ئەریش  وەک  گ���ەورەی  ڕۆماننووسێکی 
ماری ڕیمارک( سەبارەت بە »جەماوەر«ی 
ڕۆژئ������اوا ل��ە ڕۆم���ان���ە ب��ەن��اوب��ان��گ��ەک��ەی��دا 
یەکێک  زاری  لەسەر  لشبۆنە(  )شەوەکەی 
چۆن  )دەبینی  دەنووسێ:  پاڵەوانەکانی  لە 
و  پانوپۆڕ  وشەی  دوای  جەماوەرەکەمان 

دەنگ  نادەن  بەوە  دەکەون، گوێ  بریقەدار 
و ه����اواری ئ��ەو وش��ان��ە ل��ە چ��ەپ��ەک��ان��ەوە 
لەلای  ڕاستڕەوەکانەوە،  لە  یان  دەبیستن، 
هەست  ئەوەیە  گرنگ  »ج��ەم��اوەرە«،  ئەو 
ب��ک��ەن ل���ەولا ک��ەس��ان��ێ��ک ه���ەن ل��ە جیاتی 
ق��ووڵ و  ب��ی��رک��ردن��ەوەی  ئ���ەوان قورسایی 
ل52(.  دەکەنەوە  کۆڵ  لە  بەرپرسیارێتییان 
»جەماوەر«ی  بۆ  )ڕیمارک(ـە  بینینی  ئەوە 
وڵات��ان��ی پ��ێ��ش��ک��ەوت��ووی ڕۆژئ�����اوا، دەب��ێ 
لەسەر  کارمان  هیچ شێوەیەک  بە  کە  ئێمە 
پ����ەروەردەک����ردن����ی ج���ەم���اوەری خ��ۆم��ان 

نەکردووە چی بڵێین؟
* لە کاتی »خوێندنەوە«دا پێویستە جیاوازی 
ل��ەن��ێ��وان »خ��وێ��ن��ەر« و »ج���ەم���اوەر«دا 
ب��ک��رێ، ئ��اس��ت��ی ه��ۆش��ی��اری��ی ج���ەم���اوەر و 
پ��رۆس��ەی  ل��ە  پ��ێ��ش��وازی��ک��ردن��ی��ان  ڕادەی 
چێژ  ئاستی  بەرزکردنەوەی  و  خوێندنەوە 
و قووڵکردنەوەی تێڕوانینەکانیان، بۆ باشتر 
و  ژی��ان  لە  تێگەیشتنیان  و  چێژوەرگرتن 
داهێنەرانەی  ک��اری  چونکە  دی��اردەک��ان��ی، 
بە  بایەخدانە  خۆی  بۆ  هونەری  و  ئەدەبی 
کاری  ژیان.  نهێنییە شاراوەکانی  و  جوانی 
ن��ووس��ی��ن ژەه��راوی��ک��ردن��ی ک��ەش��وه��ەوای 
ژیان و ناشیرین و گەنیوکردنی ژیان نییە، 
بۆیەشە داهێن هەمیشە بە »جەنگاوەر«ێک 
داواک��اری،  و  کار  یەکەمین  کە  دەچوێنرێ 
ئ��ەوەی  مەبەستی  ب��ە  ژی��ان��دا  ل��ە  جەنگانە 
لەسەر ئاستی دامەزراوە و داوودەزگاکاندا 
گەنیوبوون  و  دزێ��وی  و  ناشیرینی  دژی 
و  ج��وان��ت��ر  جیهان  ب�����ەردەوام  و  بجەنگێ 

جوانتر و نوێ بکاتەوە.
* بە داخەوە ئەمڕۆکە پرۆسەی خوێندنەوەی 
کتێب بۆ خۆی بووەتە پرۆسەیەکی تایبەت بە 
کۆمەڵگەی  و سەرجەمی  »دەستەبژێرێک« 
ک���وردی ن��ەگ��رت��ووەت��ەوە، ک��ە ب��وون��ی ئەو 
جۆرە خوێنەرەی کتێبیش، بە تایبەتی کتێبی 
قووڵ،  و  چاک  داهێنەرانەی  و  زانیاری  پڕ 
بۆ خوێنەرێکی زیرەک و خەمخۆری کتێب، 
دەبێ وەک ئەو تەورداسە وا بێ کە بەهۆیەوە 
ناخی خوێنەر  بەستەڵەکەی  و  ئەو شەختە 
و  کاریگەر  ن��ووس��ەری  وای��ە  پێم  بشکێنێ. 
سەرنجڕاکێش،  و  تایبەت  شێوازی  خاوەن 
یان نووسەری خاوەن خوێنەر هەر ئەوەی 
کردووە و هەر ئەوە دەکات، بۆیە من چەند 
تایبەتمەند و جیاواز  بە نووسەری  باوەڕم 
ب��ە خوێنەری  ب���اوەڕم  ئ��ەوەن��دەش  ه��ەی��ە، 
خ��وڵ��ق��ێ��ن��ەر ه��ەی��ە، ئ���ەوان���ە ه��ەردووک��ی��ان 
تەواوکەری یەکترن، چونکە وەک ئەدۆنیس 
خوڵقێنەرێکی  خۆشی  بە  )خوێنەر  دەڵ��ێ: 
دیکەیە(، بە واتای ئەوەی خوێنەر بە قەدەر 
لە  خۆی  کاریگەریی  و  دەور  خوڵقێنەرەکە 
خوێندنەوەی تایبەت بە خۆی بۆ تێکستەکان 
و دیاردەکان و دۆزینەوە و پەی بردن بە 
نهێنی و کۆد و جوانییەکانی دەق و داهێنان 
وای��ە  پێیان  کۆمەڵناسی  زان��ای��ان��ی  ه��ەی��ە. 
پێ  دوواکەوتووی  کۆمەڵگەی  دی��اردە  سێ 

دەناسرێتەوە.
)١( گەمژەیی و گەلحۆیی )حەماقەت(.

)٢( زۆربڵێیی )چەندبازی(.
)٣( بەکاربردن و بەرخۆری )ئیستیهلاک(.

لەو  دوواک���ەوت���ووی  کۆمەڵگەیەکی  ل��ەن��او 
تۆکمە  بەرنامەیەکی  جۆرە  چ  دەبێ  جۆرە، 
فەرهادانە  ڕەنجێکی  چ  هەبێ،  داڕێ��ژراو  و 
بدرێ کۆمەڵ لەو دیاردە کوشندانە ڕزگار 
یان  ببێتە کۆمەڵگەیەکی ساغڵەم،  تا  بکرێ، 
سەغڵەم  نیمچە  کۆمەڵگەیەکی  نەبێ  هیچ 

بێنینە بەرهەم.

هەولێر / عەلی زەیتۆ��

پێشانگای  حەڤدەهەمین  چوارچێوەی  لە 
نێودەوڵەتیی هەولێر بۆ كتێب سمینارێكی  
گ��رن��گ وه����زری ل��ە ژێ��رن��اون��ی��ش��ان��ی » 
زیرەکی  سەرهەڵدانی  دوای  ڕۆشنبیری 
دکتۆر  ئەكادیمیست  لەلایەن  دەستکرد« 
نەهلە محەمەد سەعید و توێژەرسەرکەوت 
ڕەسووڵ وبە ئامادەبوونی دەستە بژێڕیك 
ل��ە پ��رۆف��ی��س��ۆرو ئ���ەوان���ەی ك��ە ب���واری 
گرنگە  ب��ۆی��ان  تەکنیکی  و  ڕۆش��ن��ب��ی��ری 

بەڕێوەچوو. 
لە سمینارەكەدا باس لەو کاریگەرییە قووڵە 
دەستکرد   زیرەکی  تەکنەلۆژیاو  کە  ک��را 
کلتووری  لەسەربونیادی  سەپاندوویەتی 
و شێوازەكانی بەرهەمهێنانی داهێنەرانە و 

ڕێگاكانی وەرگرتن و بیرکردنەوە.
دک��ت��ۆر ن��ەه��ل��ە م��ح��ەم��ەد س��ەع��ی��د ب��اس 
دەستکرد  زیرەکی  نابێ  کە  دەک��ات  لەوە 
سەر  بۆ  ڕاستەوخۆ  هەڕەشەیەکی  وەک 
وەک  بەڵکو  بکرێت،  سەیر  ڕۆشنبیری 
بە  پێویستی  کە  گۆڕانکاری  فاكتەرێكی 
کارای  بەشداری  و  ڕەخنە  و  تێگەیشتن 
هەیە  ئ��ەک��ادی��م��ی��ی��ەک��ان  و  ڕۆش��ن��ب��ی��ران 

وەربگیرێت. 
ئەمڕۆ  »ڕۆشنبیری  بەوەشکرد  ئاماژەی 
قەتیس  ب��ژێ��رەك��ان  دەس��ت��ە  نێو  ل��ە  چیتر 
کارلێکی  قۆناغی  بەڵکو چووەتە  ناكرێت  
خ����وارزم����ی، ئ��ێ��س��ت��ا ئ�����ەدەب و ه��ون��ەر 
ئ��ام��رازی زیرەکی  ب��وون��ەت��ە  وف��ێ��رك��ردن 
و  بەرهەمهێنان  لە  بەشدارن  و  دەستکرد 

شیكردنەوەیدا.
پێویستە  ت���رس  ل��ەب��ری  دەڵ��ێ��ت:  زی��ات��ر 
ئەو  چۆنییەتی  هەوڵی  لە  كە  لەسەرمان 
داهێنان  پاڵپشتیكردنی  بۆ  دابین  تەكنیكە 
کۆمەڵگەیەکدا  لە  بەتایبەتی  لێكۆڵینەوە،  و 
کەهەوڵی تێپەڕاندنی ئەو كەلێنە مەعریفییە 

دەدات. 
ت��وێ��ژەر س��ەرک��ەوت ڕەس���ووڵ باسی لە 
مەعریفییەكانی  ب��ەه��ادارو  لایەنە  و  بەها 
زیرەکی  و  رۆشنبیری  نێوان   پەیوەندی 
دەس��ت��ک��رد ک��رد و ئ��ام��اژەی ب����ەوەدا کە 
دایە  هەڕەشە  لەژێر  ڕۆشنبیری  داهێنانی 
بەهۆكاری خێرایی و دووبارە بوونەوەی 

خواریزمەكان كە سەپاندویانە. 
لە وتەكەیدا ڕوونی کردەوە: کێشەکە تەنیا 
لە بەرهەمهێنانی دەق یان وێنە لە ڕێگەی 
لە  بەڵکو  نییە،  دەس��ت��ک��ردەوە  زی��رەک��ی 
مەترسی پاشەكشەی هەستی ڕەخنەگرانە 
بەرهەمێکی  بۆ  ڕۆشنبیریدایە  گۆڕانی  و 

بەکاربەری خێراو بەتاڵ لە قووڵایدا. 

لە درێژەی قسەکانیدا گوتی:وەک نووسەر 
و لێکۆڵەردەبێت سەر لە نوێ بیر لە ڕۆڵی 
پڕۆسەی  ناو  لەچوونە  بکەینەوە  مرۆڤ 
بەرامبەر نەوەی  داهێناندا وبەرپرسیارین 
داهاتوو كە لەژیرسایەی ئەم گۆڕانە دێنە 

پێشەوە.   
  كۆڕەكە کارلێکی زۆری ئامادەبووانی بە 
پرسیار،  چەندین  تیایدا  كە  بینی  خۆیەوە 
وروژێنران دەربارەی کاریگەری زیرەکی 
دەستکرد لەسەر داهاتووی ڕۆژنامەگەری 
،فێركردن، بەرهەمهێنانی ئەدەبی. هەروەها 
زۆرێک لە ئامادەبووان گرنگیپێدانی خۆیان 
دەربڕی بۆدۆزینەوەی چەند میکانیزمێكی 
چاودێریكردن و ئەخلاقی بۆ بەکارهێنانی 

ئەم تەکنەلۆژیایە لە بواری ڕۆشنبیریدا. 
»ڕۆشنبیری  ناونیشانی  بە  ك��ۆڕە  ئ��ەم   
دەستكرد«  زیرەكی  سەرهەڵدانی  دوای 
بۆ  هەولێر  نێودەوڵەتیی  پێشانگای  ل��ە 
گفتوگۆیەکی  كە  ڕێكخرا  ب��ۆئ��ەوە  کتێب 
ئایندەی  دەرب��ارەی  بكرێت  پێویست  زۆر 
تەكنیكە  كۆدو  سەردەمی  لە  ڕۆشنبیری 
ئەم  س��ای��ەی  ل��ەژێ��ر  و  پێشكەوتووەكان 
ك��ە جیهان  گ��ۆڕان��ك��اری��ی��ە ڕی��ش��ەی��ی��ان��ەدا 
كە  ڕوون����ب����وەوە  ئ����ەوە  دەژی،  ت��ی��ای��دا 
ڕۆشنبیری كوردی و عێراقی -بە گشتی- 
لێیدەخوازرێت كە ئامادە و وشیاربێت لە 

جەنگی وشیاری نوێدا.

ڕۆشنبیری دوای دەركەوتنی زیرەكیی دەستكرد

بۆتە هۆی وروژاندنی پرسیاركردن لە 
ئایندە وگۆڕانی مەعریفی

خوێندنەوە و پێشانگەی کتێب

ن��ێ��وده‌وڵ��ه‌ت��ی  پێشانگه‌ی  ن��اوه‌ڕاس��ت��ی  ل��ه‌ 
له‌  پڕ  ره‌فه‌كانی  له‌ سه‌ر  كتێب،  بۆ  هه‌و‌لێر 
ناونیشانی نوێ و كلاسیكی زیندوو، بۆنی 
به‌  رۆشنبیری  ژیانی  دێ��ت،  حبر  و  كاغه‌ز 
پ��رس��ی��اره‌ دێ��ری��ن��ه‌‌ ن��وێ��ب��ووه‌ك��ان��ی زی��ن��دوو 
ده‌بێته‌وه‌، یه‌كێك له‌ دیارترینیان ئه‌وه‌یه‌: ئایا 
به‌ڕاستی رۆشنبیری به‌شداره‌ له‌ جولاندنی 

ره‌وڕه‌وه‌ی ئابووری؟
له‌ گه‌شتێكدا به‌ناو كۆشكه‌كانی پێشانگاكه‌دا 
چاومان به‌ سه‌ردانیكه‌ران و فرۆشیاران و 
كرد،  رایانمان  داوای  و  كه‌وت  نووسه‌ران 
و وه‌ڵام���ه‌ك���ان ج���ۆراوج���ۆر ب���وون، ب��ه‌ڵام 
كلتوور  ك��ه‌وا  كۆكبوون  خاڵ  یه‌ك  له‌سه‌ر 
ناتوانرێت  هه‌یه‌  ئ��اب��ووری  كاریگه‌رییه‌كی 

پشتگوێ بخرێت.
س��وه��ا ع��ه‌ب��دوڵ�ڵا، ق��وت��اب��ی زان��ك��ۆ و له‌ 
سلێمانییه‌وه‌ به‌تایبه‌ت هاتووه‌ بۆ پێشانگاكه‌، 
هاتوومه‌ته‌  كتێب  كڕینی  بۆ  »م��ن  ده‌ڵێت: 
ئ��ێ��ره‌، ب���ه‌ڵام ل��ه‌ راس��ت��ی��دا پ���اره‌ی زی��ات��رم 
خه‌رج كردووه‌، من ته‌نها كتێبم نه‌كڕیوه‌، له‌ 
پێشانگه‌كه‌ شتی ترم كڕیوه‌، له‌ كافه‌تریایه‌كی 
ده‌روه‌ی  له‌  كلتووری  دووكانێكی  و  نزیك 
هۆڵی پیشانگه‌كه‌ شتم كڕیوه‌، واته‌ كلتوور 
بۆ  ت��ه‌واوه‌  سیسته‌مێكی  نییه‌؛  كتێب  ته‌نها 

جووله‌ی ئابووری شاره‌كه‌».
موسڵه‌وه‌  له‌  سه‌ردانیكه‌ر  حه‌سه‌ن،  س��ارا 
ه���ات���ووه‌، ئ���ه‌و ه���اوڕای���ه‌ ل��ه‌گ��ه‌ل س��وه��ا و 
پێشانگه‌كان  ل��ه‌  كتێب  ج��ار  »زۆر  ده‌ڵ��ێ��ت 
ساڵانه‌  ه��ه‌ی��ه‌،  داش��ك��ان��دن  چونكه‌  ده‌ك���ڕم، 
به‌شداری پێشانگه‌كه‌ ده‌كه‌م، سه‌ردانیكه‌ران 
حه‌ز ده‌ك��ه‌ن شتی‌ كلتووری بۆ ه��اوڕێ و 
بۆ  دی��اری  ه��ه‌روه‌ه��ا  بكڕن،  خێزانه‌كانیان 
راستگۆیانه‌  ب��ك��ڕن،  كه‌سوكار  و  ه���اوڕی 
ساڵانه‌ی  داه��ات��ی  گ��ه‌وره‌ت��ری��ن  پێشانگه‌كه‌ 

منه‌».
ده‌زگایه‌كی  محه‌مه‌د خاوه‌نی  لای خۆیه‌وه‌، 
وایه‌  پێی  عێراقی  ب�ڵاوك��ردن��ه‌وه‌ی  و  چ��اپ 
پێشانگه‌ رۆشنبیرییه‌كان بزوێنه‌ری ئابوری 
راسته‌قینه‌ن، ئه‌و روونی ده‌كاته‌وه‌ و ده‌ڵێ: 
ناونیشانێك  هه‌ر  له‌  دانه‌  لێره‌ سه‌دان  ئێمه‌ 
ئه‌و  گرنگتره‌  ئ���ه‌وه‌ی  ب���ه‌ڵام  ده‌ف��رۆش��ی��ن، 
و  كتێبخانه‌كان  ل��ه‌گ��ه‌ڵ  ك��ه‌  گرێبه‌ستانه‌ن 
دابه‌شكه‌رانی پارێزگا جیاوازه‌كان واژوویان 
و  ده‌كاته‌وه‌  بازاڕێك  رۆشنبیری  ده‌كه‌ین، 

هه‌ل درووست ده‌كات.
به‌بۆچوونی ئه‌و، كاریگه‌رییه‌كانی پێشانگاكه‌ 
ت��ه‌ن��ی��ا ل��ه‌ ب��ه‌ش��دارب��ووان��ی راس��ت��ه‌وخ��ۆدا 
سنووردار نییه‌، به‌ڵكو ده‌چێت بۆ كه‌رتێكی 
ئۆتێله‌كان و  فراوانی خزمه‌تگوزاری، وه‌كو 

چێشتخانه‌كان و ئامرازه‌كانی گواستنه‌وه‌.
ل����ه‌لای خ���ۆی���ه‌وه‌، د. وه‌ل���ی���د ت���وێ���ژه‌ر له‌ 
پرسه‌  ئ��ه‌و  ئ��اب��ووری  رۆشنبیری  ب���واری 
ده‌ڵێت:  و  فراوانتر  چوارچێوه‌یه‌كی  ده‌خاته‌ 
به‌ڵكو  ن��ی��ی��ه‌،  خ��ۆش��گ��وزه‌ران��ی  »ك��ل��ت��وور 

وڵاتانه‌ی  ئه‌و  درێژخایه‌نه‌،  وه‌به‌رهێنانێكی 
موزیك  و  كتێب  پیشه‌سازی  پاڵپشتی 
سوودی  ئه‌نجامدا،  له‌  ده‌ك��ه‌ن،  هونه‌ر  و 
ئ��اب��ووری راس��ت��ه‌وخ��ۆ و ن��اڕاس��ت��ه‌وخ��ۆ 
و  ك��ار  هه‌لی  ره‌خساندنی  وه‌ك  ده‌چنن، 
راكیشانی گه‌شتیار و هاندانی پیشه‌سازی 

داهێنه‌ران«.
پرسیارێك ئاراسته‌ی د. وه‌لید كرا، چۆن 
له‌  وه‌به‌رهێنان  ئابوورییه‌وه‌  رووی  له‌ 
له‌لایه‌نی  ته‌نها  نه‌ك  بكه‌ین؟  رۆشنبیری 
كاریگه‌ریی، به‌ڵكو له‌لایه‌نیی میكانزمییه‌وه‌.

گووتی: »پشتگیری پیشه‌سازی رۆشنبیری 
ده‌كه‌ین، وه‌ك بڵاوكردنه‌وه‌،  داهێنه‌ران  و 
سینه‌ما، موزیك، له‌ رێگه‌ی كه‌مكردنه‌وه‌ی 
ب���اج و پ�����اره‌دان ل��ه‌لای��ه‌ن ح��ك��وم��ه‌ت��ه‌وه‌،‌ 
رۆشنبیری له‌گه‌ڵ گه‌شتیاری به‌ رێكخستنی 
گه‌شتی ئه‌ده‌بی و فیستیڤاڵ و پێشانگه‌ی 
هونه‌ری تێكه‌ڵ ده‌كه‌ین، هانی هاوبه‌شی له‌ 
نێوان كه‌رتی رۆشنبیری و تایبه‌ت ده‌ده‌ین 

بۆ درووس��ت كردنی پ��رۆژه‌ی ب��ه‌رده‌وام 
ن���اوه‌ڕۆك���ی  و  داب��م��ه‌زرێ��ن��ن  لاوان  ك��ه‌ 
ن��اوخ��ۆی��ی ب���ه‌ره���ه‌م ب��ه��ێ��ن��ن، ه��ه‌روه‌ه��ا 
ناوه‌ڕۆكی رۆشنبیریمان ده‌ستنیشان كرد 
ئینته‌رنێت  له‌  نوێ  بازاڕی  كردنه‌وه‌ی  بۆ 
بگه‌نه‌  بتوانن  ن��اوه‌ڕۆك��ه‌ك��ان  خ��اوه‌ن��ی  تا 
دامه‌زراندنی  كۆتاییدا  له‌  جیهانی،  ئاستی 
ناوه‌ندی رۆشنبیری نێوخۆیی كه‌ جووله‌ی 
به‌رده‌وامی سه‌ردانیكه‌ران درووست بكات 

و ئابووری نێوخۆ ببوژێنێته‌وه‌».
له‌ ناو پێشانگه‌كه‌ گوێمان له‌ زمانی جیاواز 
ده‌بوو، زمانی كوردی، عه‌ره‌بی تا ئینگلیزی 
و توركی، ئه‌م كلتووره‌ فره‌چه‌شنه‌یه‌ ده‌بێته‌ 
گووته‌ی  به‌  ئ��اب��ووری،  به‌هێزی  خاڵێكی 
و  لوبنانییه‌،  سه‌ردانیكه‌رێكی  كه‌  نه‌بیل 
له‌ ب��واری وه‌رگ��ێ��ڕان كار ده‌ك��ات، ده‌ڵێ: 
ئ��ه‌وه‌ی  ب��ۆ  ب��ووم  پێشانگاكه‌  »ئ��ام��اده‌ی 
هاوبه‌شێك بدۆزمه‌وه‌، وه‌رگێڕان له‌ زمانی 
به‌پێچه‌وانه‌وه‌  و  ك��وردی  بۆ  عه‌ره‌بییه‌وه‌ 

بازاڕێكی  و  له‌سه‌ره‌  زۆری  خواستێكی 
ئومێدبه‌خشی هه‌یه‌».

قوتابخانه‌كانه‌وه‌  رێكوپێكی  سه‌ردانی  له‌ 
بۆ پانێڵی رۆشنبیری، تا ده‌گاته‌ كافێكانی 
و  خ��ه‌ڵ��ك  ل��ه‌  پ���ڕن  ك��ه‌  پێشانگه‌كه‌  ن���او 
ق��اوه‌  كوپێك  ل��ه‌گ��ه‌ڵ  نوێیه‌كانیان  كتێبه‌ 
ته‌نها  رۆشنبیری  كه‌  روونه‌  ده‌خوێننه‌وه‌، 
هێزێكی  به‌ڵكو  نییه‌،  فیكری  چالاكییه‌كی 
ئ��اب��ووری ن��ه‌رم��ه‌ ك��ه‌ ش��اره‌ك��ان زیندوو 
ده‌كاته‌وه‌ و ده‌رفه‌ت درووست ده‌كات و 

په‌نجه‌ره‌ به‌ڕووی جیهاندا ده‌كاته‌وه‌.
له‌ كۆتایی گه‌شتی نێو پێشانگه‌كه‌، روون 
كلتوور  )ئ��ای��ا  پرسیاره‌كه‌  ك��ه‌  ده‌ب��ێ��ت��ه‌وه‌ 
ره‌وڕه‌وه‌ی  ج���ولان���ه‌وه‌ی  ل��ه‌  ب���ه‌ش���داره‌ 
نیشانه‌ی  به‌  پێویستی  چیتر  ئ��اب��ووری؟( 
خاڵێكه‌  به‌  پێویستی  به‌ڵكو  نییه‌،  پرسیار 
ك��ه‌ راس��ت��ی��ی��ه‌ك��ان پ��ش��ت��ڕاس��ت ب��ك��ات��ه‌وه‌: 
ج��ولان��ه‌وه‌ی  له‌  ب��ه‌ش��داره‌  كلتوور  به‌ڵێ، 

ره‌وڕه‌وه‌ی ئابووری و زیاتریش.

هەولێر:جەنان سەرای��

لە گۆشەیەكی پێشانگای نێودەوڵەتی هەولێر 
و  ژاوەژاوی سەكۆیەكان  دوورلە  كتێب  بۆ 
دەستەبژێری  وگفتوگۆی  واژۆكان  ئاهەنگی 
رۆشنبیران لەو گۆشەیەدا چەند پێكەنینێكی 
ه��ێ��واش،ه��ەن��گ��اوی ب��چ��وك،چ��اوی ك���راوە 
ڕەن��گ��اوڕەن��گ  وێ��ن��ەی  كەبە  كتێبانەی  ئ��ەو 
ت��ەواو  قوتدەدا.دیمەنەكە  نەخشێنرابوون 
جیاوازبوو مێزی ڕەنگاوڕەنگ، ڕایەخ،كتێبی 
یەكپۆشی  ج��ل��ی  ك��ە  ئ��ام��ێ��ز،م��ن��داڵان  وێ��ن��ە 
گۆشەكاندا  نێو  لە  پۆشیبوو  قوتابخانەیان 
جێگۆڕكێیان دەكرد بە حەزكردنێك جگە لە 

منداڵێتی لە هیچ شتێەكی تر نەدەچوو.
ب��اخ��چ��ەی منداڵانی  ل��ەگ��ەڵ  ل��ێ��رە ژوان��ەك��ە 
ڕۆنا وباخچەكانی دیكە بوون كە  قوتابییە 
بۆ  ت��ای��ب��ەت  گەشتێكی  ل��ە  بچوكەكانییان 

پێشانگاكە هێنابوو.
تەنها بۆ نزیككردنەوەیان لە كتێب نا ،بەڵكو 
ئەزموونێكی  بكرێتە  خوێندنەوە  ئەوەی  بۆ 
و  دەستەكانیان  ناو  دەستبخاتە  زیندووكە 
لە ویژدانیاندا بچێنرێت لە كاتێكدا كە ئەوان 

تازە لە سەرەتای پیتەكاندان.
منداڵانی  باخچەی  فێركارێكی  )طیبە(كە 
ڕۆنایە لە نزیك منداڵەكان دانیشتبوو یارمەتی 
لاپەڕەكانی  هەڵدانەوەی  لە  دەدا  یەكێكیانی 
كە  ب��ەچ��اوان��ێ��ك  ئ����اژەڵان  ل��ەس��ەر  كتێبێك 
میانەی  دەدرەوش��ان��ەوە،ل��ە  گڕوتینەوە  بە 
)المدی(  پاشكۆی  لەگەڵ  چاوپێكەوتنێكدا 
گ���وت���ی:دەم���ان���ەوێ���ت م���ن���داڵ ب���ە ك��ت��ێ��ب��ەوە 
بێئەوەی هەستبكات كەئەوە  بە  ببەستینەوە 
ئەركی قوتابخانەیە،كتێب لێرەدا دەبێتە یاری 
،سەركێشی چیرۆك كە لە نێوان هاوڕێكاندا 
پێشانگاكەدا  لە  منداڵان  باسدەكرێت.بوونی 
كاریگەرییەكی  ب��چ��وك��ە،ب��ەڵام  هەنگاوێكی 
ل��ەم��ڕۆدا  بەجێدەهێلێت.ئێمە  درێ��ژخ��ای��ەن 

تۆوی حەزی خوێندنەوە دەچێنین.
م��ن��داڵان  بۆكتێبی  تایبەت  گۆشەیەكی  ل��ە 
منداڵێك بە ناوی ئایلین كە كڵاوێكی زەردی 
ب��اڵ��ن��دەك��ان  ل��ەس��ەر  بووكتێبێكی  ل��ەس��ەر 
بەدەستەوەبوو.كاتێك لەسەر سەردانیكردنی 
و  پێكەنی  ئەو  پرسی  لێمان  پێشانگاكە  بۆ 
زۆر بە بڕوا بە خۆبوونەوە گوتی:زۆر چێژم 
كڕی  كتێبێكم  و  بینی  خۆشم  كتێبی  لێبینی 

مراوییەكی بچوكی تێدابوو كە دەفڕی.
بەڵام  ب��وون،  س��ادە  زۆر  وشەكانی  ئایلین 
وات����ای زۆری�����ان ل��ە خ��ۆ دەگ����رت ل��ە ژێ��ر 

كاریگەری ئەم سەردانە.
پێشانگا ناسراوە بەوەی تەنها بۆ گەورەكانە 
منداڵاندا  ڕووی  بە  زیاتر  ئەمساڵ  ،ب��ەڵام 
كارلێككارانەی  ڕێكخستنی  ب��وو،ل��ە  ك��راوە 

چ��الاك��ی��ی��ەك��ان ت��ا دەگ���ات���ە ت��ەرخ��ان��ك��ردن��ی 
بە  وێنەكێشانی  خ��وێ��ن��دن��ەوەو  ڕووب����ەری 

كۆمەڵ.          
ئامادەبوونی منداڵان تەنها وێنەیەكی ڕەمزی 
كە  دیدگایەی  بوولەو  بەشێك  نەبوو،بەڵكو 
پەیوەندی  دروستكردنی  دووب���ارە  هەوڵی 
نەوەی نوێی دەدا لەگەڵ كاغەز لە كاتیك كە 

شاشە  لە ئێستادا باڵادەستە تێیدا.
لەخانەی  پێشانگاكە  فرۆشیارێكی  ئامینە 
كارلێكە  ئ���ەو  دەرب������ارەی   ) دارك��ل��م��ات   (
گوتی:تێبینی دەكەین كە منداڵان سەرنجیان 
ب��ەت��ون��دی ب���ۆ ك��ت��ێ��ب��ەك��ان ڕادەك��ێ��ش��رێ��ت 
بەتایبەتی ئەو كتێبانەی كە هەڵگری وێنەی 
وێنە  و  زان��ی��اری  و  كارلیككەرن  فێركاری 
بەیەكەوە دەبەستێتەوە وهانی منداڵ دەدات 
كە كارلێك لەگەڵ ناوەرۆكەكەی بكات،منداڵ 
چیتر كتێبە كلاسیكییەكان وەرناگرێت ،بەڵكو 
كەبیدوێنێت  ه��ەی��ە  كتێبێك  ب��ە  پێویستی 
 ، هەبێت  زانینی  لەسەر حەزی  وكاریگەری 
جۆرە  ئەو  پەرەپێدانی  لەسەر  كار  ئێمەش 
لە كتێب دەكەین بۆ ئەوەی ببێتە بەشێك لە 

ئەزموونی هزری ودیدەیی.
تێبینی  كردنەوە  بڵاو  خانەكانی  لە  بەشێك 
ئ��ەو ئ��ام��ادەی��ی��ەی��ان ك��ردب��وو ه��ەر بۆیەش 
داب��وو.  كتێبەكان  ن��اوەرۆك��ی  ب��ە  پ��ەرەی��ان 
وچەند  ن��ەوەی��ە  ئ��ەم  لەگەڵ  گونجابێت  كە 
ب��ۆ كتێب زی��اد  ڕەگ��ەزێ��ك��ی ك��ارڵ��ی��ك��ك��ەری 
،وێنەی  دەنگی،مەتەڵ  بابەتی  وەك  كردبوو 

سێ دووری.
طیبە چۆنێتی كاركردنی كتێبێكی ئەلیكترۆنی 
بچوكی بۆ منداڵەكان ڕاڤە دەكردوپێی دەگوتن 
هەرچەندە  ،ب���ەڵام  زی��رەك��ە  كتێبێكی  ئەمە 
ج��وان��ی  ك��اغ��ەز  كتێبی  پێشبچێت  ب����ەرەو 

منداڵەكانیش  ڕاستە؟  دەمێنێت  هەر  خۆی 
س��ەری��ان دەه��ەژان��د وەك ئ��ام��اژەی��ەك بۆ 
پشتڕاستكردنەوەی پرسیارەكەی هەرچەندە 
كە  تێنەگەیشتبن  ل��ەوە  بەتەواوی  لەوانەیە 
مامۆستاكە مەبەستی چییە؟ ،بەڵام هەستییان 

بە گڕوتین دەكرد.
بابەتێكی دیكە كە جێگای سەرنج بووكارلێكی 
ك��ەس��وك��ارەك��ان��ی��ی��ان ب���وو ه��ەن��دێ��ك��ی��ان بە 
هاتبوونە  منداڵەكانیان  هێنانی  بۆ  تایبەتی 
خێزانی  )گەشتی  لە  بەشێك  وەك  پێشانگا 
بۆ خوێندنەوە( دایكیكی گەنجمان دواند كە 
دەستی منداڵەكەی گرتبوو یارمەتی دەدا لە 
گوتی:«كوڕەكەم  كتێب  یەكەم  هەڵبژاردنی 
كتێبی  یەكەم  ئەمڕۆ  و  ساڵە  پێنچ  تەمەنی 
ب��ۆدەك��ڕم مەبەستم  ه��ەڵ��ب��ژێ��ردراوی خ��ۆی 
بوو كە وابەستەی خوێندنەوەی بكەم وەك 

حەزێك نەك بەسەریدا بسەپێنم.«
باخچەی منداڵانی ڕۆنا تەنها بە سەردانەكەوە 
ب��ەرن��ام��ەی��ەك��ی بچوكی  ،ب��ەڵ��ك��و  ن��ەوەس��ت��ا 
ئامادەكردبوو  منداڵان  بۆ  پیشانگاكە  لەناو 
دەرب����ارەی  س��ەرب��ەس��ت  وێنەكێشانی  ل��ە 
ئ���ەو چ��ی��رۆك��ان��ەی ك��ە خ��وێ��ن��دب��ووی��ان��ەوە 
ون��م��ای��ش��ت��ك��ردن��ی چ��ەن��د چ��الاك��ی��ی��ەك كە 
كتێبەكان  ل��ە  ه��ەن��دێ��ك  ل��ەن��اوەرۆك��ەك��ان��ی 

هاتبوون لەخۆ گرتبوو.
دەگ��ەڕێ��ن��ەوە  ك��ە  دەڵ��ێ��ت:م��ن��داڵ��ەك��ان  طیبە 
بینیویانە  ئەوەی كە  بۆقوتابخانە دەربارەی 
ئەوەش  كە  باسدەكەن  هاوتەمەنەكانیان  بۆ 
نێو  لە  گفتوگۆیەكی سادە  دەبێتە دەسپێكی 
م��ن��داڵان��دا دەرب����ارەی كتێب وب��ەم��ج��ۆرەش 
»نەخۆشییە جوانەكە دەستپێدەكات«.ئەمەی 

)بەزەردەدەخەیەكەوە باسكرد(.
ك��ات��ێ��ك ی��ەك��ێ��ك پ��رس��ی��اردەك��ات:م��ن��داڵ لە 

تەمەنی چوار یان پێنچ ساڵ چی دەچنێتەوە 
لێرەدا  كتێب؟  پێشانگای  سەردانیكردنی  لە 
وەڵامەكە بە هێند ناپێورێت ،بەڵكو بە جۆر 
دەرەوەی  لە  كتێب  كە  منداڵیك  دەپێورێت 
كە  گشتی  شوێنێكی  لە  دەبینێت  پۆلەكەی 
وێنەیەكی  دەدرێ��ت  ساز  كتێب  بۆ  ئاهەنگ 
منداڵ  دروستدەكات  خوێندنەوە  بۆ  جیاواز 
كاتێك كتێبێك بەخواستی خۆی دەكڕێت وا 
هەستدەكات كەبەشێكە لە جیهانی گەورەكان 

و دەنگ و بۆچوونی خۆی هەیە.
گەشتەكەدا  ك��ۆت��ای��ی  ل��ە  ب��چ��ووك  ئایلینی 
گەڕایەوە و لەسەر زەوی دانیشت و كتێبە 
نوێیەكەی ئەمدیودیو دەكرد ئەو نەیدەزانی 
كە ئەو كتێبە دەبێتە سەرەتایەك بۆ گەشتێكی 
دوای  دۆزینەوەولەوانەیە  لە  درێژ  دوورو 
چەند ساڵێك ئەو خۆی لێرە بوەستێت وەك 
یەكەمین  كە  پێگەیشتوو  سەردانیكارێكی 
دەكەوێتەوە  بیر  پێشانگایە  لەم  ڕۆژەكانی 
وشەكانی  دەس��ت��ی  منداڵێتییەكەی  كاتێك 

دەگوشی بۆ یەكەمجار.
پێشانگای  دەستپێشخەریانە  ب��ەم��ج��ۆرە 
بەتەنها  كتێب  ب��ۆ  ه��ەول��ێ��ر  ن��ێ��ودەوڵ��ەت��ی 
،بەڵكودەبێتە  ڕۆشنبیری  بازاڕیكی  نابێتە  
گ��ؤڕەپ��ان��ێ��ك��ی پ���ەروەردەی���ی،ئ���ەزم���وون���ی 
ت��ەم��ەن،دەس��پ��ێ��ك��ی پ��ەی��وەن��دی��ی��ەك��ی گ��ەرم 
كتێب،چونكە  و  م��ن��داڵ  ن��ێ��وان  گ���وڕی  و 
لە  تەنها  گ��وت��راوە  وەك  ه��ەر  خوێندنەوە 
یەكەم  لە  ،بەڵكو  دەستپێناكات  قوتابخانە 
س��ات��ی س���ەرس���ام���ب���وون دەس��ت��پ��ێ��دەك��ات 
ئەوكاتەی كە منداڵ بەرگی كتێبێك دەبینێت 
ه��ەس��ت ب��ە ئ��ارەزووی��ەك��ی ل��ە ڕادەب����ەدەر 
دەك�����ات ت���ا ب��زان��ێ��ت چ���ی ل���ە پ��ش��ت��ی ئ��ەو 

لاپەڕانە خۆی حەشارداوە.

كاتێك منداڵی وپیتەكان دەستی یەكتر دەگوشن 

باخچەی منداڵان لە پێشانگای 
نێودەوڵەتی هەولێر

ئایا كلتوور به‌شداره‌ له‌ جولاندنی رێڕه‌وی ئابووری؟ 

پرسیار له‌ سه‌ردانیكه‌ران كرا، 
وه‌‌ڵامه‌كه‌ش ئه‌مه‌ بوو..

هەولێر / زەین یوسف��

هۆڵی  زۆر،  جەماوەرێكی  ئامادەبوونی  بە 
لەگەڵ  دیالۆگێكی  میوانداری  سیمینارەكان 
دکتۆر حسێن ئەلهنداوی کرد لە ژێر ناوی 
کتێبی  بە  سەبارەت  گفتوگۆیەک  و  »ئیمزا 
هزری  هەڵگری  بیرۆسوس،   - )بەرعۆشا 
بابلی بۆ جیهان( کە تیایدا گفتوگۆیەكی چڕی 

لەگەڵ دکتۆر عوسمان یاسین ئەنجامدا.
ئ��ەل��ه��ن��داوی ل���ە س����ەرەت����ای ق��س��ەک��ان��ی��دا 
ب���ەم ش��ێ��وەی��ە دەس��ت��ی پ��ێ��ک��رد: »ل��ەک��ات��ی 
کاتەی  ئ��ەو  و  فەرەنسا  لە  خوێندنەکەمدا 
دەك��رد،  ئامادە  دکتۆراکەم  تێزی  بۆ  خۆم 
بەڕێکەوت  کە  ب��ووم  ناو  هەندێک  تووشی 
ناوانەش  لەو  هەندێک  بەرچاوم،  هاتبوونە 
ن��ازن��اوی��ان ه��ەب��وو ک��ەوا دی��ار ب��وو لێمان 
بۆ  نەبووین،  ئاشنا  پێیان  و  ب��وون  نزیک 
کاتێک  هەیە،  کلدانی«  »دیۆجینی  نموونە 
ل��ێ��ک��ۆڵ��ی��ن��ەوە ل���ەم ک��ەس��ای��ەت��ی��ی��ە دەک��ەی��ن، 
بۆمان دەردەکەوێت کە ئێمە مامەڵە لەگەڵ 
لە  ک��ە  دەک��ەی��ن،  درەوش����اوە  بیرمەندێکی 
تایبەتی  بە  ژیاوە،  ئیغریقییەكان  سەردەمی 
سەرۆکی  و  یۆنان  پایتەختی  ئەسینای  لە 
ق��وت��اب��خ��ان��ە گ��ەل��ەری��ی��ەك��ان��ی ئ���ەوێ ب���ووە. 
لاهووتی  بیرمەندێكی  دەشڵێت:  ه��ەروەه��ا 
مەسیحی هەیە خەڵکی هەولێر بووە، یەکێکە 
لە گەورەترین بیرمەندەکانی جیهان، ئەویش 
تاتیانووسی ئاشوورییە. هەر لە هەولێریش 
بەخاک سپێردراوە، من باوەڕم وایە زۆرێک 
کەسەیان  ئ��ەم  ن���اوی  ه��ەول��ێ��ر  خەڵکی  ل��ە 
بیرمەندە  لە  یەکێکە  هەرچەندە  نەبیستووە، 
گەورەکانی بیری مەسیحی، هاوتای قەدیس 
تووشی  ڕێکەوت  بە  ه��ەروەه��ا  ئۆگستین. 
ناوێکی دیکە بووم، »بێرۆسای کلدانی یان 
کاتدا  تێپەڕبوونی  لەگەڵ  بابلی«.  بێرۆسای 
مێژوونووس  لەبەردەم  کە  دەرک��ەوت  بۆم 
بووم،  گەورەدا  فەلەکناسێکی  و  بیرمەند  و 
لە  بەداخەوە  بەڵام  لەدایکبووە،  بابل  لە  کە 
نووسینە  لە  دەگمەنە  و  نەناسراوە  عێراقدا 
عەرەبییەکاندا شتێک لەبارەی ئەم بیرمەندە 

بدۆزرێتەوە.
لە  گوتی:  قسەکانیدا  درێژەی  لە  ئەلهنداوی 
کاتی خوێندن و نووسیندا، خۆم لە بەردەم 
کەسایەتییەکی زۆر گرنگدا بینییەوە، ئەویش 
بیرمەندی “بێرۆسوس” بە زمانی لاتینی، کە 
بە عەرەبی بە “بەرعۆشا” وەرگێڕدراوە، كە 
ئەم  دەكرێت،  واتا  پاڵپشتیكار  بە  ناوەکەی 
زایین  پێش  سێیەمی  س��ەدەی  لە  بیرمەندە 
كە  هەیە،  لاپەڕەیی  ه��ەزار  کتێبێکی  ژی��اوە 

پێکهاتووە لە سێ بەرگ و بە زمانی یۆنانی 
فەلسەفەی  و  هزر  ئاراستەی  و  نووسراوە 
ی��ۆن��ان��ی ك����راوە، ئ��ەو س���ەردەم���ەش ساڵی 
داگیرکردنی  سەردەمی  زایین  پێش  ٢٧٠ی 
میسر و عێراق بووە لەلایەن ئەسكەندەری 
عێراقدا  لە  یۆنانی  دەوڵەتێکی  و  مەكدۆنی 

هەبووە و پایتەختەکەی سلۆقیا بووە.
ئاماژەی بەوەشکرد: ناوچەی سەلمان پاک 
سەدەیەک  م��اوەی  بۆ  بەغدا  ب��اک��ووری  لە 

ئیغریقییەكان حوكمیان كردووە و پایتەختی 
شارستانیەت بووە و ئەم پایتەختە هەموو 
سیاسەتمەدارانی ناوچە جیاوازەکانی عێراقی 
کۆن و بابلی و ئاشوورییەکانی کۆکردۆتەوە 
و دەرفەتی نووسینی پێبەخشیوون، بۆیەش 
یۆنانی  زمانی  بە  نووسینەکانیان  زۆرب��ەی 
سوودیان  کە  مانایەیە  بەو  ئەمەش  ب��ووە. 
لە  وەرگ���رت���ووە  یۆنانییەکان  ش��ێ��وازە  ل��ە 
نووسیندا، کە میتۆدگەلێکن پشت بە شیکاری 

و لێکۆڵینەوەی پوخت و زاراوەی وەرگیراو 
لە فەلسەفە دەبەستن.

س���ەب���ارەت ب��ە دام���ەزرێ���ن���ەری م��ێ��ژووی 
گوتی:  ئەلهنداوی  بەرعۆشا،  بەراوردکاریی 
بۆ  هەیە  سەرەکی  لایەنی  دوو  بەرعۆشا 
یەکەم:  هەیە،  بابەتێکی  چەند  و  کتێبە  ئەم 
تیۆرێکی  و  یەکە  پلە  فەلەکناسێکی  ئ��ەو 
ت��ای��ب��ەت��ی ه��ەی��ە س���ەب���ارەت ب��ە پ��ەی��وەن��دی 
ن��ێ��وان خ��ۆر و م��ان��گ، ئ��ەم ت��ی��ۆرە بنەمای 
دابەشکردنی کات و ساڵنامەکانە، هەروەها 
پرسی مانگ و حەفتە و کاتژمێرەکانە. ئەم 
و  ب��ووە  كۆن  بابلییەکان  لای  تیۆرییانەش 
ل��ەلای��ەن بەرعۆشاوە  ب��ەڵام  ن��ەب��ووە،  ن��وێ 
بۆیە  پێشکەشکراون،  و  کورتکراونەتەوە 
مەرج نییە زۆربەی ئەو بیرۆکانەی کە ئەم 
کەسیی  بیرۆکەی  گەیاندوویەتی  بیرمەندە 
شارستانییەتەكە  ئەو  زیاتر  بەڵکو  خ��ۆی، 
دەگەیەنێتە دەرەوەی وڵاتەكەی خۆی، بۆیە 
بابلی  هزری  )هەڵگری  کتێبەکە  ناونیشانی 
بوو  بناغە  ئەو  بەڕاستی  بووە.  جیهان(  بۆ 
فەلەکناسییەکانی  تیۆرییە  و  ب���وارەدا  ل��ەم 
ڕۆژئ��اوای��ی��ەک��ان��دا  کتێبە  ل��ە  ئێستایش  ت��ا 
دام����ەزرێ����ن����ەران����ی  ل����ە  ی���ەک���ێ���ک  وەک 
ئاماژەیان  دابەشکردنی کات و ساڵنامەکان 

پێدەکرێت و بەکاردێت.

واژۆ و گفتوگۆكردنی کتێبی بەرعۆشا – بیرۆسوس.. 

هەڵگری هزری بابلی بۆ جیهان


